
Xosé Luís Groveiro González, concelleiro do grupo Municipal do BLOQUE NACIONALISTA GALEGO (BNG) neste Concello, presenta a seguinte solicitude diante da Corporación Municipal en relación co transporte escolar na ESO e bacharelato por Gude e Sego, Artes.
EXPOSICIÓN DE MOTIVOS:
Desde hai máis de catro anos, pais e nais de alumnos da parroquia de Artes veñen demandando da consellería de Educación que a prestación do servizo de transporte escolar nesta parroquia se leve a cabo, para o alumnado de secundaria, nas mesmas condicións nas que se realiza o transporte de primaria, é dicir, dando servizo tamén polos lugares de Gude, Goda e Sego. A situación do alumnado destes lugares, que teñen que percorrer nalgúns casos máis de un quilómetro ata a parada, xa é coñecida polo Goberno Municipal, que xa ten manifestado o seu apoio na carta que o Alcalde dirixiu ao Delegado Provincial o 29 de Setembro de 2006, sumándose así ás demandas que pais, nais e anpas tiñan presentado diante da Delegación de Transporte Escolar (en data 14-setembro-2006). Foi despois desta data cando o daquela Delegado Provincial de Educación respostou aos pais (con data 18-outubro-2006, rexistro único de saída nº162882) textualmente: ”con esta mesma data instamos á empresa para que realice os trámites necesarios para ampliar o servizo de transporte do IES Coroso á parroquia de Artes beneficiándose desta ampliación os alumnos de ESO e de Bacharelato”.

Ao non ter solucionado o problema, a Deputada no Parlamento Galego, Ana Pontón (BNG) levou a cuestión á Comisión 4ª de Educación (celebrada o 11 de maio de 2007) obtendo do Director Xeral de Ensinanzas Especiais, D. Antonio Vázquez, a seguinte resposta: “Nestes momentos estase a estudar a posible Ampliación para que sexa plenamente efectiva ao inicio do curso 2007/2008,... Con esta Ampliación que, reitero, esperamos ter en funcionamento a principio do  vindeiro curso, teríamos dado servizo ao alumnado da ESO e do bacharelato, que non é obrigatorio pero a consellería tomou unha serie de medidas  que facilitasen o transporte do alumnado de bacharelato no rural.

Desta maneira daríase solución ao problema do alumnado do IES Coroso e especificamente da parroquia de Artes que ata agora sufriu unha situación que poderíamos cualificar de incómoda como mínimo.  A partir dese momento consideramos que o tema estará resolto. En conclusión nós comprendemos a demanda e estamos intentando solventala para o vindeiro curso, moitas grazas”
Destas palabras cabería agardar que o tema xa debera estar resolto a estas alturas, pero o caso é que pasados xa tres meses desde o comezo de curso, a situación de deficiencia no transporte de ESO en Artes segue exactamente igual, o que xa ten levado aos pais e nais a mobilizarse para expresar as súas protestas.
Por estas razóns o Grupo Municipal do BNG,  
SOLICITA:


o respaldo da corporación municipal para que o Concello inste á Consellería de Educación da Xunta de Galiza a dar cumprimento ao afirmado polo Director Xeral de Ensinazas Especiais D. Antonio Vázquez, na Comisión 4ª de Educación do Parlamento Galego o día 11 de maio do 2007, de acceder ás necesidades do alumnado do IES Coroso da parroquia de Artes.

Ribeira, 22 de novembro de 2007

Asdo.: Xosé Luís Groveiro González 

SR. ALCALDE PRESIDENTE DO CONCELLO DE RIBEIRA


